
Ons was hierdie jaar weer gelukkig genoeg om ons AJV by Van Stadens te kon hou. Boonop 
was dit weer ‘n lekker laanngg naweek. Vir die gelukkiges onder ons het die naweek al Donder-
dag begin. Donderdagaand het Liana Labuschagne boekevat gehou. Vrydag het die res van die 
groep gearriveer en siende dat dit Vrouedag was, het die vrouens besluit hulle doen so min as 
moontlik. Ons was hierdie jaar 57 karavane. Vrydagaand is boekevat deur Jakkie Barnardo 
behartig. Daarna het almal rustig by hul karavane gaan kuier en nie te laat gaan slaap nie sodat 
hulle uitgerus is vir die besige dag wat voorlê.  

Saterdagoggend slaap niemand laat nie want die AJV begin om 09h00. Die bestuurslede is  
netjies toegedraai en reg vir al die besluite wat geneem moet word.  Die bestuur vir 2014 word 
verkies en is soos volg: 

Voor v.l.n.r: Jan Hugo (Redakteur) Liana Labuschagne (Sekretaresse) Johan Steynberg (Voorsitter) 
Richard Heyman (Onder voorsitter) Johan van Vuuren (Penningmeester)  

Agter: v.l.n.r. Dina Claasen Zelda Swanepoel  Zeldrien Strydom Tessa Bessinger (Addisionele lede)  

Inlas: Andy Wait (Senior burger verteenwoordiger) 

Saterdagmiddag is almal besig met voorbereidings vir die aand funksie.  Daar is weer besluit op 
‘n bring en braai.  Brood en slaaie word voorsien.  Die brood tafels in die saal word voorberei 
terwyl die ander dames by hul karavane die slaaie maak.  Vroudedag is immers oor en uit!!!!! 

Die aand funksie word gebruiklik begin met boekevat, onder leiding van Johan Steynberg 
waarna die trofees oorhandig is.  

Oos Kaap toekennings 
Sawa Man van die Jaar Sawa Vrou van die Jaar 

Sawa Kind van die Jaar 

Sawa Gesin Jaar 

Flopper van die Jaar Wapad bydrae van die Jaar 

Senior Burger van die Jaar Toegewyde lid

Johan Fourie Liana Labuschagne Tobie & Judie Botha 

Johan van Vuuren Lucie Sceepers ns Matilda 

Reitz & Susie Kruger Jakkie Barnardo 

Sunel Crous 

Na die formaliteite is daar lekker gekuier en natuurlik geëet.  Ons Suid-Afrikaners is mos lief vir 
lekker eet.  Johan en Sandra Fourie het ons almal se voete aan die jeuk gehad met hulle musiek 
en daar is sommer lekker geskoffel tot laat toe. 

Sondagoggend het Ds. Ben Fourie van die Bybelgenootskap ons weer besoek en sy dank uit-
gespreek vir ons jaarlikse donasie.  (R2 837.00 is oorbetaal)  Waarna ons saam koffie en koek 
geëet het voordag almal lui-lui begin oppak het.   

Ds. Ben Fourie lewer sy preek 


